
ᖃᐅᔨᓴᕈᑎᕕᓃᑦ 2014-ᒥ ᕿᑭᖅᑖᓘᑉ ᑐᒃᑐᖏᑦ ᖃᐅᔨᓴᖅᑕᐅᑎᓪᓗᒋᑦ 
 

ᑭᒡᒐᖅᑐᐃᓪᓗᑕ ᑖᒃᑯᓂᖓ ᕿᑭᖅᑖᓗᖕᒥ ᑐᒃᑐᓕᕆᓂᕐᒧᑦ ᐊᐅᓚᑦᑎᖃᑎᒌᓂᒃᑯᑦ ᑲᑎᒪᔨᕋᓛᓂᑦ, ᓴᖅᑭᑦᑎᕆᕗᒍᑦ ᕿᑭᖅᑖᓘᑉ 
ᐆᒪᔪᓐᓂᐊᖅᑎᒃᑯᖏᑦᑕ ᑲᑐᔾᔨᖃᑎᒌᖏᓐᓄᑦ ᓇᐃᓈᖅᓯᒪᔪᒥᑦ ᑭᖑᓪᓕᖅᐹᒥᑦ ᖃᐅᔨᓴᕈᑎᕕᓂᕐᒥᑦ ᑕᐃᑲᙵᑦ ᕿᑭᖅᑖᓘᑉ ᑐᒃᑐᖏᑦ 
ᖃᐅᔨᓴᖅᑕᐅᑎᓪᓗᒋᑦ ᑕᒪᑐᒪ ᐊᕐᕌᒎᑉ ᐃᓗᐊᓂ. ᓄᓇᕗᑦ ᒐᕙᒪᒃᑯᑦ ᖃᐅᔨᓴᓚᐅᕐᒪᑕ ᑐᒃᑐᓄᑦ ᓇᔪᖅᑕᐅᔪᓕᒫᓂᑦ ᕿᑭᖅᑖᓗᖕᒥ 
ᑕᐃᑲᓂᓗ ᐃᓗᐃᓪᓕᕐᒥᑦ ᕖᕝᕗᐊᕆ 26 ᐊᒻᒪᓗ ᒫᔾᔨ 21 ᐊᑯᓐᓂᖏᓐᓂ, 2014ᒥ (ᐊᔾᔨᙳᐊᖅ 1). ᖃᐅᔨᓴᖅᑕᐅᔪᕕᓃᑦ (ᓄᓇᐃᑦ 
ᐊᒡᒍᖅᓯᒪᔪᑦ) ᓇᓗᓇᐃᖅᑕᐅᓚᐅᖅᑐᑦ ᑲᑎᒪᑎᑦᑎᖃᑦᑕᑎᓪᓗᒋᑦ ᕿᑭᖅᑖᓘᑉ ᓄᓇᓕᖏᓐᓂ (ᑎᓯᐱᕆ 2013-ᒥ ᔮᓐᓄᐊᕆ 2014-ᒥᓪᓗ; 
ᐊᔾᔨᙳᐊᖅ 2). 
 
ᐊᑐᖅᑐᒋᑦ ᑖᒃᑯᐊ 1145 ᑐᒃᑐᐃᑦ ᖃᐅᔨᔭᐅᔪᕕᓃᑦ ᖃᐅᔨᓴᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᑦ ᓈᓴᐃᓚᐅᖅᑐᑦ 3,462ᓂᒃ 6,250-ᓄᑦ 
ᑐᒃᑐᑕᖃᕆᐊᖓ ᕿᑭᖅᑖᓗᓕᒫᒥᑦ (95%-ᒥᑦ ᖁᓱᖏᑦᑐᖅ; ᑎᑎᕋᖅᓯᒪᔪᓂ 1). ᕿᑭᖅᑖᓘᑉ ᐅᐊᖕᓇᖓᓂ ᑐᒃᑐᖃᑐᐃᓐᓇᓚᐅᖅᑐᑦ 97 
ᐊᒻᒪ 521 ᐊᑯᓐᓂᖏᓐᓂ ᑕᐃᑲᓂ ᖃᐅᔨᓴᖅᑕᐅᑎᓪᓗᒋᑦ. ᑖᒃᑯᐊ ᓈᓴᖅᑕᐅᓯᒪᔪᑦ ᖃᐅᔨᒋᐊᖅᑕᐅᓯᒪᔪᑦ ᑕᑯᓇᒃᑕᐅᒃᑲᓐᓂᓯᒪᓪᓗᑎᓗ 
ᓄᓇᕗᑦ ᒐᕙᒪᒃᑯᓐᓂ ᓄᓇᕗᑦ ᑐᙵᕕᒃᑯᓐᓂᓪᓗ ᓂᕐᔪᑎᓂᑦ ᖃᐅᔨᓴᖅᑎᓄᑦ. ᑖᒃᑯᐊ ᐊᑦᑎᒃᑐᑦ ᓈᓴᐅᑏᑦ ᐊᔾᔨᒌᒃᑐᑦ ᐊᒥᓱᓄᑦ 
ᐊᖑᓇᓱᒃᑎᓄᑦ ᓄᓇᓖᓪᓗ ᐅᖃᖃᑦᑕᖅᓯᒪᔭᖏᓐᓂ - ᒫᓐᓇᐅᔪᖅ ᕿᑭᖅᑖᓗᖕᒥᑦ ᑐᒃᑐᑭᓐᓂᖓᓄᑦ. ᑕᒪᒃᑯᐊ ᐊᑦᑎᒃᑐᒻᒪᕆᐊᓗᐃᑦ 
ᓈᓴᐅᑏᑦ ᓇᓗᓇᐃᕆᔪᒻᒪᕆᐅᖕᒪᑦ ᐊᐅᓚᑦᑎᓂᕐᒧᑦ ᖃᓄᐃᓕᐅᕆᐊᖃᕐᓂᕐᒥᑦ ᑐᒃᑐᖃᕈᓐᓃᑦᑎᐊᒻᒪᕆᓚᐅᙱᓐᓂᖓᓂ ᕿᑭᖅᑖᓗᖕᒥ.  

 
ᑕᐃᒫᔅᓴᐃᓐᓇᖅ, ᓇᓗᓇᐃᖅᑕᐅᓂᖓᓗ ᐱᐅᖅᓱᐊᕆᐊᖃᕐᓂᐅᔪᖅ, ᑎᐅᓕᐅᕆᕗᒍᑦ ᐆᒪᔪᓐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᓄᓇᓖᓪᓗ 
ᐊᑐᓕᖅᑎᑦᑎᓗᑎᑦ ᐊᐅᓚᑦᑎᔨᐅᖃᑎᒌᓂᕐᒧᑦ ᐱᔪᓐᓇᐅᑎᖏᓐᓂ ᐊᑐᓕᖅᑎᑦᑎᓗᑎᑦ ᓄᓇᓕᖕᒧᑦ-ᑐᕌᖓᔪᒥᒃ ᒪᓕᒋᐊᓕᓐᓂ 
ᒪᓕᒐᕋᓛᓂᓪᓗ ᐱᐅᖅᓱᐊᓂᕐᒧᑦ ᑲᒪᓂᕐᒧᓪᓗ ᑐᒃᑐᓂᑦ. ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑏᑦ ᐊᑐᖅᑕᐅᔭᕆᐊᖃᓪᓚᕆᒃᑐᑦ ᒫᓐᓇᐅᔪᖅ. 
 
ᑲᑎᒪᑎᑦᑎᔪᖃᒃᑲᓐᓂᓛᖅᑐᖅ ᖃᐅᔨᒋᐊᖅᑎᑦᑎᒃᑲᓐᓂᓂᕐᒥᑦ ᓄᕕᐱᕆ 3-ᒥ 4-ᒥᓪᓗ, ᐃᖃᓗᓐᓂ ᐅᖃᐅᓯᖃᕐᓂᕐᒧᑦ ᐊᐅᓚᑦᑎᓂᕐᒧᑦ 
ᖃᓄᐃᓕᐅᕆᐊᕐᓂᕐᒥᑦ ᐋᖅᑭᒃᓱᐃᕙᓪᓕᐊᓗᑎᓗ ᐊᐅᓚᑦᑎᖃᑎᒌᓂᒃᑯᑦ ᐸᕐᓇᐅᑎᒥᑦ ᕿᑭᖅᑖᓘᑉ ᑐᒃᑐᖁᑎᖏᓐᓄᑦ. 
ᓂᕆᐅᓂᖃᑦᑎᐊᖅᐳᒍᑦ ᐋᖅᑭᒃᓱᐃᓂᕐᒥᑦ ᑖᔅᓱᒥᖓ ᐸᕐᓇᐅᑎᒥᑦ ᓄᓇᓖᑦ ᐱᓕᕆᖃᑎᒋᓗᒋᑦ ᑕᐃᒃᑯᐊ ᐊᒃᑐᖅᑕᐅᓯᒪᔪᑦ ᑐᒃᑐᑭᓐᓂᖓᓄᑦ.  
 
ᐃᓚᓐᓇᕆᔭᐃᑦ, 

 

ᓕᓐᓇ ᐆᕐᒪᓐ 

ᐃᒃᓯᕙᐅᑕᖅ, ᕿᑭᖅᑖᓗᖕᒥ ᑐᒃᑐᓕᕆᓂᕐᒧᑦ ᐊᐅᓚᑦᑎᖃᑎᒌᓂᒃᑯᑦ ᑲᑎᒪᔨᕋᓛᑦ 
ᐊᐅᓚᑦᑎᔨ, ᐆᒪᔪᓂᒃ ᖃᐅᔨᓴᕐᓂᕐᒧᑦ, ᐊᕙᑎᓕᕆᔨᒃᑯᑦ, ᓄᓇᕗᑦ ᒐᕙᒪᖓ 
 
ᑲᑎᒪᔨᕋᓛᓄᑦ ᐃᓚᒋᔭᐅᔪᑦ: 
ᓄᓇᕗᑦ ᒐᕙᒪᖓ    ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᓄᓇᕗᑦ ᑐᙵᕕᒃᑯᑦ    ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 
 
ᐃᓄᒃᑎᑐᑦ ᖃᐅᔨᒋᐊᕐᕕᒃᓴᖅ:  ᒨᓯ ᑰᑦᑎᖅ   
(867-934-2180) MKotierk@gov.nu.ca 

ᑎᑎᕋᖅᓯᒪᔪᑦ 1. ᒥᔅᓴᐅᓴᒃᑕᐅᓯᒪᔪᑦ ᖃᔅᓯᖏᓐᓃᓐᓂᖏᑦ ᖃᐅᔨᓴᖅᑕᐅᔪᑦ ᐊᕕᑦᑐᖅᓯᒪᓂᖏᓐᓂ (ᓄᓇᐃᑦ ᐊᒡᒍᖅᓯᒪᔪᑦ; ᐊᔾᔨᙳᐊᖅ 2) 
ᑕᐃᑲᓂ 2014-ᒥ ᑐᒃᑐᐃᑦ ᖃᐅᔨᓴᖅᑕᐅᓂᖏᓐᓄᑦ. ᑐᒃᑐᐃᑦ ᐊᑐᓂ ᓈᓴᖅᑕᐅᓯᒪᓂᖏᑦ ᓄᓇᐃᑦ ᐊᒡᒍᖅᓯᒪᔪᓂᑦ ᐊᑕᖃᓯᐅᑎᖕᒥᔪᖅ 
ᓇᓗᓇᐃᕆᓂᕐᒧᑦ. 

ᓄᓇᐃᑦ ᐊᒡᒍᖅᓯᒪᔪᑦ 
(ᖃᐅᔨᓴᖅᑕᕕᓂᖅ) 

ᑐᒃᑐᐃᑦ ᓈᓴᒃᑕᐅᔪᑦ 
ᖃᐅᔨᓴᖅᑎᓪᓗᒋᑦ 

ᑐᒃᑐᐃᑦ 

ᒥᔅᓴᐅᓴᒃᑕᐅᓯᒪᔪᑦ  

95% ᐅᑉᐱᕆᔭᐅᓂᖓ 
(ᑐᒃᑐᐃᑦ 

ᒥᔅᓴᐅᓴᒃᑕᐅᓯᒪᔪᑦ) 
ᕿᑭᖅᑖᓘᑉ ᐅᐊᖕᓇᖓ       
ᐃᑉᐱᑭᑦᑐᕐᔪᐊᑉ ᓯᓈᓯᐅᕐᕕᒃ ᐅᐃᕝᕙᖅ 1 6 1-30 
ᓄᓘᔮᑦ 49 224 96-521 
ᕿᑭᖅᑖᓘᑉ ᕿᑎᐊ ᐊᐅᖕᓇᖓ 13 85 31-230 
ᑲᑎᑦᑐᒋᑦ 63 315 159-622 
        
ᕿᑭᖅᑖᓘᑉ ᓂᒋᐊ       
ᕿᑭᖅᑖᓘᑉ ᕿᑎᐊ 197 1,091 662-1,798 
ᓯᑭᓰᓚᖅ 20 216 48-972 
ᓴᐅᒥᒃ 176 887 467-1,686 
ᑭᙵᐃᑦ 91 539 256-1,138 
ᐳᒃᑭᑦᑐᔮᖅ ᕿᑭᖅᑕᕈᓗᒃ 557 1,603 1,158-2,220 
ᑲᑎᑦᑐᒋᑦ (+ ᐳᒃᑭᑦᑐᔮᖅ 
ᕿᑭᖅᑕᕈᓗᒃ) 824 4,337 3,169-5,935 

ᑲᑎᑦᑐᒋᑦ 267 2,734 1,777-4,207 

       
ᐊᓯᖏᓐᓂ       
ᐃᓗᐃᓪᓕᖅ 26 220 88-551 

        
ᖃᐅᔨᓴᖅᑕᐅᔪᑦ ᑲᑎᑦᑐᒋᑦ 1,130 4,872 3,661-6,484 
ᕿᑭᖅᑖᓗᖕᒥ ᑲᑎᑦᑐᒋᑦ 1,104 4,652 3,462-6,250 

ᐊᔾᔨᙳᐊᖅ 1. ᑐᑭᓕᕇᒃᑐᑦ ᖃᖓᑕᕐᕕᐅᓚᐅᖅᑐᑦ ᕿᑭᖅᑖᓗᖕᒥ ᑐᒃᑐᓂ ᖃᐅᔨᓴᖅᑎᓪᓗᒋᑦ, ᐊᑐᖅᑐᑎᒃ ᐱᖓᓱᓂᒃ ᖃᖓᑕᓲᓂᒃ 
ᐊᑕᐅᓯᕐᒥᓪᓗ ᖁᓕᒥᖒᓕᒻᒥ ᕖᕝᕗᐊᕆ 26 ᐊᒻᒪ ᒫᔾᔨ 21 ᐊᑯᓐᓂᖏᓐᓂ 2014ᒥ.  

ᐊᔾᔨᙳᐊᖅ 2. ᖃᐅᔨᓴᕐᕕᐅᓚᖅᑐᑦ ᓄᓇᐃᑦ ᐊᒡᒍᖅᓯᒪᔪᑦ ᕿᑭᖅᑖᓘᑉ ᑐᒃᑐᖏᓐᓂ – ᒫᔾᔨ 2014. ᖃᐅᔨᒪᒋᑦ: ᑎᑭᓕᕇᒃᑐᑦ 

ᓯᓕᓐᓂᖏ ᐊᔾᔨᒌᓚᐅᙱᑦᑐᑦ ᐃᒪᐃᓕᖓᔪᒥ:  ᓄᓇ 3, 10 ᑭᓛᒥᑕᓂ ᐅᖓᓯᓐᓂᓕᒃ (ᐆᔭᐅᔭᖅ); ᓄᓇ 4, 8 ᑭᓛᒥᑕᓂ 
ᐅᖓᓯᓐᓂᓕᒃ (ᑐᖑᔪᖅᑕᖅ); ᓄᓇ 5, 7 ᑭᒫᒥᑕᓂ ᐅᖓᓯᓐᓂᓕᒃ (ᐊᐅᐸᖅᑐᖅ). ᓄᓇᐃᑦ ᐊᒥᐊᖃᖅᑎᑕᐅᙱᑦᑐᑦ 
ᖃᖓᑕᕝᕕᐅᓚᐅᙱᑦᑐᑦ ᑐᑭᓕᕇᒃᑐᓂ; ᑭᓯᐊᓂᓕ, ᐃᓚᖏ ᐆᒪᔪᓐᓂᐊᖅᑎᒃᑯᓐᓄ ᑲᑎᒪᒋᔭᐅᓚᐅᖅᑐᑦ ᓄᓇᒃᑯ 
ᖃᐅᔨᓴᖅᑐᑎ ᖃᒧᑕᐅᔭᒃᑯᑦ ᐊᒻᒪ/ᐅᕝᕙᓘᓐᓃᑦ ᖃᖓᑕᓲᒃᑯᑦ ᕐᑳᖏᖅᑕᐅᓚᐅᖅᑐᑦ ᖃᖓᑕᓲᑦ ᖃᓄᐃᓕᖓᓂᐊᕐᓂᖏᓐᓄᑦ 
ᓄᓇᓖᑦ ᐊᔾᔨᒌᙱᑦᑐᓂ.  

 


